
GOUVÈNÈ CUOMO ANONSE ACHÈVMAN $367 MILYON NAN AMELYORASYON 

GOWANUS EXPRESSWAY, ENTÈ-ECHANJ KEW GARDENS AK JACKIE 
ROBINSON PARKWAY 

 
Amelyorasyon yo ap fasilite konjesyon epi amelyore sekirite 

 
 
Gouvènè Andrew M. Cuomo jodia te anonse achèvman twa pwojè amelyorasyon 
otowout nan zòn metropoliten New York ki totalize $367 milyon. Pwojè yo ap amelyore 
sekirite ak mobilite sou Gowanus Expressway nan Brooklyn, nouvo entè-echanj Kew 
Gardens nan Queens, ak Jackie Robinson Parkway nan Brooklyn ak Queens.  
 
“Otowout sa yo se pati enpòtan nan rezo transpòtasyon zòn Metropoliten ke plizyè 
milyon Nouyòkè depann sou li,” Gouvènè Cuomo te deklare. “Lè nou envesti nan 
pwojè enfrastrikti enpòtan sa yo, nap ede pou fasilite konjesyon pou otomobilis sa yo, 
pandan egalman lap sipòte travay ak komès epi ede sipòte pwochen kwasans nan gwo 
rejyon Vil New York.” 
 
Rekonstriksyon Entèchanj Kew Gardens 
 
Pwojè rekonstriksyon $104 milyon sa pratikman fini, e li pral ede nan amelyore sekirite 
ak soulaje sikilasyon trafik nan entèchanj Kew Gardens nan Queens. Pwojè a te fini 12 
mwa alavans de dat pwogramasyon e apeprè $9 milyon anba bidjè orijinal. 
 
Entèchanj Kew Gardens se entèseksyon nan Grand Central Parkway, Van Wyck 
Expressway, Jackie Robinson Parkway ak Union Turnpike. Pandan plizyè deseni, 
konvèjans gwo volim wout sa yo te kreye konjesyon trafik ak reta. Nan kad pwojè a, 
direksyon nò Van Wyck Expressway ant Sòti 10 (direksyon lwès Grand Central 
Parkway) ak Sòti 11 (69yèm Road/Jewel Avenue) te rekonstwi e vyadik Van Wyck 
Expressway ki date de 50-ane sou Grand Central Parkway e yo te ranplase Union 
Turnpike la.  
 
Pwojè a gen ladan ranplasman ranp yon liy ki konekte avèk direksyon lès Jackie 
Robinson Parkway ak Union Turnpike avèk direksyon nò Van Wyck Expressway avèk 
yon nouvo ranp de liy. Yo te enstale yon nouvo platfòm sou pati lès Pon Union Turnpike 
sou konektè ranp Grand Central Parkway, ak yon nouvo platfòm ak poutr pon annasye 
te enstale sou pon an kote Union Turnpike ak Jackie Robinson Parkway fè yonsèl.  

Nan fason pou fè enfrastrikti a vin pi dirab epi adapte avèk anviwonman an, yo te fè 
amelyorasyon nan sistèm drenaj la, enkli enstalasyon nan chanm etablisman yo ak yon 
bioswale (retansyon natirèl) pou redwi kontaminasyon nan ekoulman ki toupre Willow 
Lake. Yo te enstale nouvo ekleraj LED epi ajoute nouvo eleman peyizaj.  
 
Yon dezyèm pwojè $152 milyon ankou nan Entèchanj la e li prevwa pou l fini nan 2016. 
Li gen ladan reyabilitasyon yon pati nan Van Wyck Expressway, ranp sòti nan direksyon 
nò Van Wyck pou rive nan direksyon lwès Queens Boulevard, kat pon sou Van Wyck, 
Pon Van Wyck sou Main Street ak Pon Queens Boulevard sou Main Street. Pwojè sa 
gen ladan tou konstriksyon yon liy oksilyè sou Van Wyck ant Grand Central Parkway ak 
Queens Boulevard e li bay yon liy sòti angaje nan direksyon sid pou Hillside Avenue.  
 
Kontraktè konstriksyon pou pwojè a se DeFoe Corporation of Mount Vernon, Konte 
Westchester.  
 
Pavman ak Amelyorasyon Sekirite Gowanus Expressway 
 
Amelyorasyon Gowanus Expressway pratikman fini, anvlope de dènye pwojè kap 
totalize $246 millyon ki ranplase pon ak pave sou 5.3-kilomèt elevasyon otowout la, 
diminye seksyon l, epi amelyore operasyon l nan liy veyikil ki gen pi gwo frekantasyon. 
Fini travay – enkli enstale twotwa, gid ray ak ekleraj – li prevwa pou l fini nan prentan sa 
a.  
 
Pwojè yo ap amelyore mobilite pou tout koridò I-278 apati West Shore Expressway sou 
Staten Island nan Long Island Expressway nan Queens. 
 
Dènye nan de pwojè Gowanus yo ki te fini nouvo platfòm ak twotwa  e li gen ladan, 
reparasyon asye sou vyadik la, travay strikti enpòtan, nouvo operasyon HOV amelyore 
ak karakteristik sekirite amelyore. Yo te konstwi elevasyon yon nouvo ranp $70 milyon 
nan Shore Parkway Intèchange pou pote liy HOV a. Liy HOV sou Gowanus kounye a 
gen kapasite pou l envèse nan lè gwo sikilasyon apremidi a. 
 
Anplis, yo te redwi Gowanus nan entèchanj Prospect Expressway, ansanm avèk ant 
92yèm Street ak 6yèm Avenue.  
 
Lòt amelyorasyon operasyonèl NYSDOT sou koridò I-278 gen ladan liy ekstansyon 
bis/HOV $118.5 milyon ki te fini pa twò lontan de sa sou Staten Island Expressway (I-
278) apati Victory Boulevard  pou rive nan Pon Verrazano-Narrows, ansanm avèk 
pwojè amelyorasyon aksè Staten Island Expressway $78 milyon, ki te fini nan 2014, sa 
ki te rekonfigire ak rekonstwi sòti ak antre ranp yo nan Fingerboard Road jiska Clove 
Road pou bay pi bon aksè pou ale ak soti nan otowout la.  
 
El Sol Contracting ak Construction of Maspeth, New York se kontraktè pou toulède 
pwojè Gowanus yo. 

Pavman ak Amelyorasyon Sekirite Jackie Robinson Parkway 
 
Pwojè $17 milyon sa pratikman fini, enkli pavman ak amelyorasyon sekirite sou tout 
longè Jackie Robinson Parkway nan Brooklyn ak Queens. Fini travay, tankou peyizaj, 
mizajou siyalizasyon ak reparasyon gid ray ap fini ete a. 
 
Jackie Robinson Parkway etann de Jamaica/Pennsylvania Avenues nan Brooklyn pou 
rive nan Van Wyck Expressway/Grand Central Parkway nan  Queens. Plis pase 82,000 
otomobilis ap vwayaje ladan chak jou. 
 
Amelyorasyon Parkway – elaji plis pase senk kilomèt – enkli frezaj pave asfalt la ki 
egziste deja, repare beton sou jasan, aplike nouvo asfalt beton ak antrelasman wout la. 
 
Amelyorasyon sekirite gen ladan enstalasyon nouvo siyalizasyon, bay pi gwo vizibilite, 
reflektviite ak lizibilite. Yo te ajoute reflektè yo nan ray gid eksteryè ak baryè anbeton 
enteryè, gide otomobilis yo sou koub wout la, espesyalman lannwit. Anplis, yo te 
amelyore distans vizibilite ant pasaj anba Metropolitan Avenue ak antre ranp 
Metropolitan Avenue nan dirkesyon lès lè yo retire pyebwa ak tè epi enstale yon miray 
soutènman. 
 
Kontraktè konstriksyon pou pwojè a se Tully Construction Company, Inc. nan Flushing, 
New York.  
 
Komisyonè Deptman Transpòtasyon Eta New York Matthew J. Driscoll te deklare, 
“Gouvènè Cuomo konnen enpòtans transpòtasyon e lap fè envestisman entelijan nan 
enfrastrikti enpòtan yo toupatou nan eta. Dènye pwojè sa yo ap fè kondwi vin pi soup 
epi amelyore sekirite pou plizyè milye moun kap vwayaje Gowanus Expressway, Kew 
Gardens Intèchanj ak Jackie Robinson Parkway chak jou.” 
 
Senatè Charles E. Schumer te deklare, “Amelyore sikilasyon trafik epi ogmante 
sekirite sou otowout nou yo enpòtan pou plizyè milye Nouyòkè kap vwayaje sou wout 
sa yo pandan vwayaj chak jou yo. Fè reparasyon nesesè sa yo nan Gowanus 
Expressway, Kew Gardens Intèchanj, ak Jackie Robinson Parkway se egzakteman 
fason nou ta dwe envesti nan resous federal nou yo, e lap non sèlman rann lavi pi fasil 
pou Nouyòkè yo chak jou nan zòn Metropoliten an– lap yon kou nan bra pou ekonomi 
rejyonal nou an.” 
 
Depite Gregory W. Meeks te deklare, "Anons jodia sou finisman Kew Gardens 
Interchange, Jackie Robinson Parkway, ak Gowanus Expressway make yon 
amelyorasyon enpòtan nan transpòtasyon entèchanj pou rejyon nou an. Envestisman 
sa yo ap amelyore epi ogmante sekirite, diminye konjesyon trafik, epi redwi anjeneral 
tan vwayaj pou Central Queens ak rejyon an anjeneral. Mwen konplimante Gouvènè 
Andrew Cuomo pou angajman l nan asire ke aksè ale ak soti nan Ayewopò John F. 
Kennedy ak 5yèm Distri a rete nan tèt pi gwo priyorite administrasyon sa." 
 
Depite Grace Meng te deklare, “Achèvman ki preske fini nan amelyorasyon sou 

entèchanj Kew Gardens ak Jackie Robinson Parkway – mwen souvan vwayaje sou 
toulède nan distri mwen an – se bon nouvèl pou otomobilis Queens yo. Renovasyon 
enpòtan sa yo ap amelyore kondisyon kondwi nan amelyore sekirite, sikilasyon ak 
peyizaj, e mwen remèsye Gouvènè a paske li te antreprann inisyativ enpòtan sa yo. 
Nou dwe kontinye envesti nan enfrastrikti awondisman nou an pou rann li pi fasil pou 
pasaje yo vwayaje, amelyore kwasans ekonomik ak amelyore kalite lavi awondisman 
an. Mwen pa ka tann pou elektè mwen yo benefisye de amelyorasyon sa yo pou anpil 
ane kap vini.” 

